
XORAZMDA OG’IR QUROLLANGAN OTLIQ VA NAYZALI PIYODA 

ASKARLAR. 

Annotatsiya: Antik davr Orolbo‘yi va xususan O‘rta Osiyo xalqlari harbiy san’atining eng dolzarb 

muammolaridan biri – og‘ir qurollangan otliq qo‘shinning alohida turi “katafraktariylar” qo‘shining paydo 

bo‘lishi hududi masalasidir. Negaki, tadqiqotchilar orasida haligacha og’ir qurollangan otliq qo’shinning 

paydo bo’lishi xaqida kata bahs munozarali va tadqiqotlar olib borilmoqda. 

Аннотация: Одной из наиболее актуальных проблем военного искусства 

народов Приаралья и, в частности, Центральной Азии в античный период 

является вопрос территории формирования особого вида тяжеловооруженной 

кавалерии — «катафрактариев». Это связано с тем, что вопрос возникновения 

тяжеловооруженной конницы до сих пор вызывает острые дискуссии среди 

исследователей и остается предметом активных изучений. 

копейщик, Конный наездник. 

Abstract: One of the most pressing issues in the military art of the peoples of the Aral Sea region and 

Central Asia in antiquity is the question of the geographical origin of "cataphracts" – a distinct type of heavy 

cavalry. The emergence of heavy cavalry remains a subject of significant debate and ongoing research among 

scholars. 

Xorazm tangalarida tasvirlangan suvoriyning chap qo‘lida nayza ko‘zga tashlanadi[1, 

таб. – IX]. Qo‘yqirilganqal’a yodgorligi madaniy qatlamidan olingan sopol parchasida otliq 

chavandoz tasvirlangan. B.A.Litvinskiy, I.V.Pyankov ma’lumotlariga qaraganda, mil. avv VI 

asrdan boshlab, nayza quroli massagetlar tomonidan keng qo‘llanilib, xatto maxsus “nayzali 

qo‘shin” mavjud bo‘lgan[2, стр. 40]. 

Antik davr Orolbo‘yi va xususan O‘rta Osiyo xalqlari harbiy san’atining eng dolzarb 

muammolaridan biri bu og‘ir qurollangan otliq qo‘shinning alohida turi “katafraktariylar” 

qo‘shining paydo bo‘lishi hududi masalasidir. Chunki, bir guruh olimlar bu turdagi 

qo‘shinning paydo bo‘lishini o‘troq aholi, xususan, Xorazm vohasi bilan bog‘lasalar[3, С.66-

85.], bir guruh olimlar esa bu qo‘shin turi Aleksandr Makedonskiyning yurishlari bilan 

bog‘lab, uning goplitlardan iborat falangasiga qarshi mazkur turdagi otliq qo‘shinlarning 

paydo bo‘lishiga olib kelganligini ta’kidlaydilar[4,  С. 21-31]. 

Uchinchi guruh tadqiqotchilari esa “katafraktariylar” Sharqiy Yevropaning ulkan 

dasht hududlarida yashagan skif – sarmat qabilalari olamida birinchi bo‘lib, bu turdagi 

qo‘shin shakllanganligini qayd qiladilar[5, С. 286–296] Ammo, har qanday holatda ham 

mazkur qo‘shin turining paydo bo‘lishi ko‘chmanchi qabilalar bilan uzviy bog‘liq bo‘lib, bu 

jarayonda Orolbo‘yi ko‘chmanchi qabilalari ham o‘zlarining hissalarini qo‘shganliklari aniq. 

Yozma manbalar va arxeologik tadqiqotlar ma’lumotlarining chuqur qiyosiy tahliliga 

asoslangan so‘nggi tadqiqotlar natijalari ham, antik davrda og‘ir qurollangan otliq 

jangchilarning paydo bo‘lishi borasidagi fikrlarda bu turdagi jangchilarning paydo bo‘lishi 

ko‘proq Orolbo‘yi ko‘chmanchi qabilalari harbiy ish sohasidagi faoliyatiga bog‘liqligi 

borasida yakdil xulosaga kelingan[6, С. 184-188]. 

Bu borada ayniqsa, tadqiqotchilardan ko‘chmanchilar harbiy san’ati mavzusi bo‘yicha 

juda ko‘plagan tadqiqotlar olib borgan A.M. Xazanovning fikri diqqatga sazovor. Uning 

fikriga ko‘ra, katafraktariylar Yevrosiyoning ko‘chmanchi qabilalari dunyosi, ayniqsa 

Orolbo‘yi ko‘chmanchi qabilalari bilan O‘rta Osiyo va Eronning o‘troq dehqonchilik 

vohalari doimiy aloqalari sharoitida vujudga kelgan[7, С. 13 – 14]. 

Himoya vositalari bilan otliq askarlarning paydo bo‘lishi tadqiqotchilar o‘rtasida turli 

fikrlar mavjud. V.V.Tarn otliq askarlarning paydo bo‘lishini O‘rta Osiyo cho‘llarida faoliyat 

olib borgan qabilalar bilan bog‘laydi[8, стр. 75]. 

B.A.Litvinskiy fikricha, metalldan bo‘lgan himoya vositalari O‘rta Osiyoda mil.avv 

VIII-VII asrlarda, uning taraqqiyoti esa mil.avv V-IV asrlarga tegishli bo‘lgan[9, стр. 126]. 

S.P. Tolstov fikricha, Xorazmda og‘ir qurollangan otliq va nayzali piyoda askarlarning 

o‘zaro harakati Makedon taktikasi asosida vujudga kelgan[10, стр. 211-227]. 

Tadqiqotchining fikriga qo‘shilish qiyin. 

G.A.Pugachenkova fikricha, og‘ir himoya vositalari bilan qurollangan piyoda va yaxshi 

qurollangan otliq askarlar temir qilichi bilan dasht va yarim dasht hududlarida paydo 

bo‘lmasdan Baqtriya, Parfiya dehqonchilik vohalarida mil. avv. II asrda paydo bo‘lib, 

shimolga yarim ko‘chmanchi qabilalarga, keyin esa Xorazmda paydo bo‘lgan[11, стр. 43] 

